
Bëtowò 

 

To je wieża, to są mùrë, tak Bëtowò wëzdrzi z górë. 

To krzëżacczi stôri zómk, dzys Mùzeùm mô tu dómk. 

Pastór Krofey béł z Bëtowa, pierszi pisôł rodné słowa. 

 

Rodné słowa, béł z Bëtowa, Krofey, dómk, stôri zómk 

To je wieża, to są mùrë, tak Bëtowò wëzdrzi z górë 

 

To wkół zómkù są kasztanë, tu je chëcz wieszczówczi Anë 

To je naji Bëtk kòchóny, ksążków ò nim wiele mómë. 

 

Ksążczi mómë, Bëtk kòchóny, 

Rodné słowa, béł z Bëtowa, Krofey, dómk, stôri zómk 

To je wieża, to są mùrë, tak Bëtowò wëzdrzi z górë. 

 

To je kòscół Katarzënë, to kòl wieżë są rujinë. 

Tuwò pësznô cerkwiô leżi, to ji patrón – swiãti Jerzi. 

 

Swiãti Jerzi, cerkwiô leżi, to rujinë, Katarzënë, 

Ksążczi mómë, Bëtk kòchóny, 

Rodné słowa, béł z Bëtowa, Krofey, dómk, stôri zómk 

To je wieża, to są mùrë, tak Bëtowò wëzdrzi z górë. 

 

To Bytovia na mecz czekô, a tu z Basztë kòlôrz nëkô. 

Tuwò karno „Bytów” spiéwô, do zabawë Watra wzéwô. 

 

Watra wzéwô, „Bytów” spiéwô, kòlôrz nëkô, na mecz czekô 

Swiãti Jerzi, cerkwiô leżi, to rujinë, Katarzënë, 

Ksążczi mómë, Bëtk kòchóny, 

Rodné słowa, béł z Bëtowa, Krofey, dómk, stôri zómk 

To je wieża, to są mùrë, tak Bëtowò wëzdrzi z górë. 

 

Wszëtczim je Bëtowò drëszné, na Kaszëbach miasto pëszné. 


